ՏԵՂԵԿԱՆՔ-ԱՄՓՈՓՈԹԵՐԹ
«ԿՅԱՆՔԻ ԴԺՎԱՐԻՆ ԻՐԱՎԻՃԱԿՈՒՄ ՀԱՅՏՆՎԱԾ ԵՐԵԽԱՆԵՐԻ՝ ԱՅԼԸՆՏՐԱՆՔԱՅԻՆ ԽՆԱՄՔԻ ՏՐԱՄԱԴՐՄԱՆ ՆՊԱՏԱԿՈՎ ՈՒՂՂՈՐԴՄԱՆ ԿԱՐԳԸ ԵՎ ՉԱՓՈՐՈՇԻՉՆԵՐԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 25-Ի ԹԻՎ 1112-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ՎԵՐԱԲԵՐՅԱԼ ՍՏԱՑՎԱԾ 

ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Առաջարկության հեղինակը, գրության օրը, ամիսը, տարին, գրության համարը
	Առաջարկության բովանդակությունը
	Եզրակացություն

	ՀՀ ֆինանսների նախարարություն
12.03.2016թ. 

 N 01/83-1/9159-16 
	ՀՀ ֆինանսների նախարարությունը քննարկելով Ձեր ս.թ. մարտի 4-ի N ԱԱ/ԳԳ-2/1612-16 գրությամբ ներկայացված «Կյանքի դժվարին իրավիճակում հայտնված երեխաների այլընտրանքային խնամքի տրամադրման նպատակով ուղղորդման կարգը և չափորոշիչները հաստատելու և Հայաստանի Հանրապետության կառավարության 2015 թվականի սեպտեմբերի 25-ի N 1112-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ` Նախագիծ), առաջարկում է Նախագծի հավելվածում (մասնավորապես` 5-րդ կետում, 8-րդ կետի 5-րդ և 6-րդ ենթակետերումում, 9-րդ կետի 3-րդ ենթակետում, 10-րդ կետի 8-րդ ենթակետում) նշված բնակչության սոցիալական պաշտպանության առանձին հաստատությունների անվանումները համապատասխանեցնել «Սոցիալական աջակցության մասին» ՀՀ օրենքին:
	Ընդունվել է, անվանումները համապատասխանեցվել է «Սոցիալական աջակցության մասին» ՀՀ օրենքին:

	ՀՀ  տարածքային կառավարման և զարգացման նախարարություն
18.03.2016թ. 

N 1/15/268-16
	«Կյանքի դժվարին իրավիճակում հայտնված երեխաների այլընտրանքային խնամքի տրամադրման նպատակով ուղղորդման կարգը և չափորոշիչները հաստատելու և Հայաստանի Հանրապետության կառավարության 2015 թվականի սեպտեմբերի 25-ի թիվ 1112-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ՀՀ տարածքային կառավարման և զարգացման նախարարությունը իր իրավասության սահմաններում առաջարկություններ չունի:
Միաժամանակ տեղեկացնում ենք, որ Նախագիծը քննարկվել է ՀՀ մարզպետարանների և Երևանի քաղաքապետարանի հետ: 

Կից Ձեզ ենք տրամադրում ՀՀ Լոռու մարզպետարանի և Երևանի քաղաքապետարանի կողմից ներկայացված առաջարկությունները:
	Ընդունվել է ի գիտություն:



	 ՀՀ առողջապահության նախարարություն
10.03.2016թ. 

N ԱՄ/03.2/2410-16
	Ձեր  04.03.2016թ. N ԱԱ/ԳԳ-2/1612-16 գրության կապակցությամբ հայտնում եմ, որ  «Կյանքի դժվարին իրավիճակում հայտնված երեխաների այլընտրանքային խնամքի տրամադրման նպատակով ուղղորդման կարգը և չափորոշիչները հաստատելու և Հայաստանի Հանրապետության կառավարության 2015 թվականի սեպտեմբերի 25-ի թիվ 1112-ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ ՀՀ առողջապահության նախարարությունը դիտողություններ և առաջարկություններ չունի:
	Ընդունվել է ի գիտություն:



	Երևանի քաղաքապետարան

15.03.2016թ.

N 01/7-13273
	 Ձեր 2016 թվականի մարտի 9-ի N ԱԱ/ԳԳ/2/1644/16 գրությամբ քննարկման ներկայացված «Կյանքի դժվարին իրավիճակում հայտնված երեխաների այլընտրանքային խնամքի տրամադրման նպատակով ուղղորդման կարգը և չափորոշիչները հաստատելու և Հայաստանի Հանրապետության կառավարության 2015 թվականի սեպտեմբերի 25-ի թիվ 1112-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, առաջարկում ենք 2-րդ կետի 4-րդ ենթակետում և հավելվածի 10-րդ կետում «Հայաստանի Հանրապետության մարզպետարանների» բառերից հետո լրացնել «իսկ Երևան քաղաքում՝ Երևանի քաղաքապետարանի» բառերը:
	Ընդունվել է, կատարվել է լրացում:     

	ՀՀ Լոռու մարզպետարան
	      «Կյանքի դժվարին իրավիճակում հայտնված երեխաների այլընտրանքային խնամքի տրամադրման նպատակով ուղղորդման կարգը և չափորոշիչները հաստատելու և Հայաստանի Հանրապետության կառավարության 2015 թվականի սեպտեմբերի 25-ի թիվ 1112-Ն որոշման» մեջ առաջարկում եմ կատարել հետևյալ փոփոխություններն ու լրացումները.

1. 3-րդ կետում «առանց ծնողական խնամքի մնացած երեխաների» բառերից հետո ավելացնել «և կյանքի դժվարին իրավիճակում հայտնված երեխաների» բառերը:
2. 18-րդ կետի «գնահատելու նպատակով» բառերից հետո ավելացնել «կատարում է տունայց, հանդիպում երեխայի և նրա ծնողների/օրինական ներակայացուցիչների հետ» բառերը:
3.     ՈՒղորդման սկզբունքները և չափորոշիչները մասի 14-րդ կետում «ազգականների հետ» բառերից հետո ավելացնել «յուրաքանչյուր վեց ամիսը մեկ անգամ» բառերը:
	Ներկայացված առաջարկները քննարկվող նախագծին չեն վերաբերում:

	ՀՀ կրթության  և գիտության նախարարություն

01.04.2016թ. N 11180-16 գրություն
	1. Առաջարկում ենք փաստաթղթում հստակեցնել <<այլընտրանքային խնամք>> հասկացությունը, քանի որ նախագծի վերնագրում նշված է, որ կարգը մշակվել է կյանքի դժվարին իրավիճակում հայտնված երեխաներին <<այլընտրանքային խնամքի տրամադրման>> նպատակով, սակայն չի նշվում, թե խնամքի կազմակերպման ո՞ր ձևին է այլընտրանք: Եթե դա այլընտրանք է ընտանեկան խնամքին, ապա նախագծի հավելվածի գլուխ 2-ի 10-րդ կետում շարադրված  երեխայի այլընտրանքային խնամքի կազմակերպման բոլոր հնարավոր տեսակներից 1-ին ենթակետով նշվում է. <<երեխայի խնամքի կազմակերպումը իր կենսաբանական (հարազատ) ընտանիքում (երեխայի վերադարձը կենսաբանական ընտանիք)>>, իսկ եթե այլընտարանք է շուրջօրյա կամ գիշերօթիկ հաստատություններում տրամադրվող խնամքին, ապա փաստաթղթում շուրջօրյա խնամքի հաստատությունները ևս դիտարկված են այլընտրանքային խնամքի տրամադրման ձևերի մեջ: Ուստի կարիք կա հստակեցման:
2.  Առաջարկում ենք սահմանել <<երեխայի լավագույն շահ>> հասկացությունը: Մի կողմից, նախագծի հավելվածի գլուխ 1-ի 3-րդ կետով սահմանված սկզբունքների 1-ին ենթակետը  սահմանում է, որ <<երեխայի լավագույն շահը պահանջում է, որպեսզի նա ապրի իր կենսաբանական (հարազատ) ընտանիքում, ուստի պետք է գործադրվեն բոլոր հնարավոր ջանքերը երեխայի խնամքը կենսաբանական (հարազատ) ընտանիքում կազմակերպելու համար>>, սակայն նույն նախագծի հավելվածի գլուխ 1-ի 4-րդ կետը, գլուխ 2-ի 11, 12 և 13-րդ կետերը հակասում են վերը նշված սկզբունքին: Հետևաբար, անհրաժեշտ է, որ փաստաթուղթը հստակ սահմանի <<երեխայի լավագույն շահ>> հասկացությունը:


	Ընդունվել է: 

Նախագծի հավելվածի 2-րդ կետում հստակեցվել է «այլընտրանքայինխնամք» հասկացությունը:

Հավելվածի  10-րդ կետում (լրամշակված տարբերակի հավելվածի 6-րդ կետ) կենսաբանական   ընտանիքում խնամքի կազմակերպումը, որպես խնամքի այլընտրանքային ձև, հանվել է:

Ընդունվել է: Հավելվածի 3-րդ կետի 4-րդ ենթակետում կատարվել է լրացում, որով հստակեցվել է «երեխայի լավագույն շահ» հասկացությունը: 

	ՀՀ արդարադատության նախարարություն
	1. Նախագծով հաստատված հավելվածի 3-րդ կետի 3-րդ ենթակետում անհրաժեշտ է հստակեցնել «ընտանիքատիպ» հասկացությունը` նկատի ունենալով «Իրավական ակտերի մասին» Հայաստանի Հարապետության օրենքի 42-րդ հոդվածի պահանջները:

2. Նախագծով հաստատված հավելվածի /այսուհետ` հավելված/ 2-րդ կետում անհրաժեշտ է նշել ՀՀ կառավարության 2015 թվականի սեպտեմբերի 25-ի թիվ 1112-Ն որոշման լրիվ անվանումը` նկատի ունենալով «Իրավական ակտերի մասին» ՀՀ օրեքի 43-րդ հոդվածի 1-ին մասի պահանջները:

3.
Հավելվածի 7-րդ կետում «Հայաստանի Հանրապետության օրենսդրությամբ» բառերն անհրաժեշտ է փոխարինել «օրենքով» բառով` նկատի ունենալով ՀՀ Սահմանադրության 6-րդ հոդվածի 1-ին մասի պահանջները, համաձայն որոնց` պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:  

	Ընդունվել է, հստակեցվել է:

Ընդունվել է, նշվել է իրավական ակտի լրիվ անվանումը:

Ընդունվել է, նշված բառերը փոխարինվել է «օրենքով» բառով:



	ՀՀ ոստիկանություն 06.05.2016թ.

N 24/1082
	Ի կատարումն ՀՀ վարչապետի 05.05.21016թ. N02/14.12/6325-16 հանձնարարականի «Կյանքի դժվարին իրավիճակում հայտնված երեխաների՝ այլընտրանքային խնամքի տրամադրման նպատակով ուղղորդման կարգը եվ չափորոշիչները հաստատելու եվ հայաստանի հանրապետության կառավարության 2015 թվականի սեպտեմբերի 25-ի թիվ 1112-ն որոշման մեջ փոփոխություններ եվ լրացումներ կատարելու մասին» ՀՀ կառավարության որոշման նախագծի վերաբերյալ ներկայացվում են հետևյալ առաջարկությունները.

1. Նախագծի հավելվածի 6-րդ կետում «ՀՀ մարզպետարանների ընտանիքի, կանանց և երեխաների իրավունքերի պաշտպանության բաժինները» բառերից հետո լրացնել «ՀՀ կառավարությանն առընթեր Հայաստանի Հանրապետության ոստիկանության անչափահասների գործերով ստորաբաժանումները,» բառերը,
2. հավելվածի 9-րդ կետում «խնամակալության և հոգաբարձության մարմինների» բառերից հետո լրացնել «ՀՀ կառավարությանն առընթեր Հայաստանի Հանրապետության ոստիկանության անչափահասների գործերով ստորաբաժանումների» բառերը,
3. հավելվածի 10-րդ և 11-րդ կետերում «ՀՀ մարզպետարանների, իսկ Երևանում՝ Երևանի քաղաքապետարանի ընտանիքի, կանանց և երեխաների իրավունքերի պաշտպանության բաժինների» բառերից հետո լրացնել «ՀՀ կառավարությանն առընթեր Հայաստանի Հանրապետության ոստիկանության անչափահասների գործերով ստորաբաժանումների,»: բառերը,
Այլ առաջարկություններ չկան:
	Ընդունվել է: Հավելվածի 6-րդ   կետում կատարվել է լրացում:

Ընդունվել է: Հավելվածի 9-րդ   կետում կատարվել է լրացում:

Ընդունվել է: Հավելվածի 10-րդ և 11-րդ   կետերում կատարվել են լրացումներ:


